
Disgrifiad Swydd

CYFARWYDDIAETH:	Addysg, Blynyddoedd Cynnar a Phobl Ifanc 

ADRAN:	Blynyddoedd Cynnar a Gofal Plant

[bookmark: _Hlk121388036]SWYDD:	Cynghorydd Addysg a Gofal Blynyddoedd Cynnar

GRADD Y SWYDD:	Soulbury SCP 2-5

YN ATEBOL I'R:  	Rheolwr Tîm Ansawdd ac Effaith Blynyddoedd Cynnar

DIBEN Y SWYDD:	

Mae rôl y Cynghorydd Addysg a Gofal Blynyddoedd Cynnar yn cynnwys gweithio mewn tîm o gynghorwyr arbennig Blynyddoedd Cynnar a Swyddogion Datblygu Gofal Plant, gan gefnogi a herio darparwyr, sy'n cynnig lleoedd Dechrau'n Deg ac Addysg Gynnar wedi'u cyllido i'w cynorthwyo i wella ansawdd y gofal a gynigir ganddynt yn barhaus, er mwyn sicrhau gwell canlyniadau i blant.

PRIF GYFRIFOLDEBAU A GWEITHGAREDDAU:

· Darparu ymgynghori, cyngor, cymorth, a her effeithiol i ddarparwyr Blynyddoedd Cynnar a Dechrau'n Deg ar amrywiaeth eang o faterion gan gynnwys y canlynol, ond heb fod yn gyfyngedig iddynt:
a. arweinyddiaeth a rheoli 
b. amgylcheddau dysgu
c. cwricwlwm ac addysgeg 
d. arsylwi ac asesu
e. ymarfer cynhwysol
f. fframwaith arolygu ar y cyd Estyn/AGC
· Cynnig maes arbenigedd proffesiynol, i'w gytuno gyda'r Rheolwr Tîm Ansawdd ac Effaith, a lledaenu'r wybodaeth hon i gydweithwyr ar draws y sector Blynyddoedd Cynnar.
· Gweithio gydag arweinwyr ac ymarferwyr mewn lleoliadau Addysg Gynnar a Dechrau'n Deg penodedig i ddatblygu eu prosesau gwella ansawdd a chefnogi'r gwaith o weithredu a monitro cynlluniau gwella i sicrhau bod ymarfer o safon dda o leiaf.
· Adolygu polisïau a gweithdrefnau mewn lleoliadau dynodedig o leiaf yn flynyddol yn unol â'r Safonau Gofynnol Cenedlaethol
· Cyfrannu at y gwaith paratoi sydd ei angen, o ran arolygiadau a sicrhau bod argymhellion a wneir o arolygiadau a gweithgareddau gwella ansawdd yr awdurdod lleol yn cael sylw drwy gynllunio gwella ac yna eu gweithredu yn ymarferol.
· Mynychu cyfarfodydd tîm rheolaidd, rhoi diweddariadau i'r Tîm Ansawdd ac Effaith Blynyddoedd Cynnar a'r rheolwr tîm a chyfrannu at gyfeiriad strategol y gwasanaeth yn unol ag anghenion a blaenoriaethau sy'n dod i'r amlwg.
· Gweithio yn y Tîm Ansawdd ac Effaith Blynyddoedd Cynnar, er mwyn helpu i gynllunio a chyflwyno rhaglen systematig o hyfforddiant a datblygu i gynorthwyo ymarfer gweithwyr proffesiynol mewn lleoliadau Addysg Gynnar a Dechrau'n Deg, wedi'i ysgogi gan anghenion a blaenoriaethau lleol sy'n datblygu.
· Yn y tîm Ansawdd ac Effaith Blynyddoedd Cynnar, cynllunio, coladu a chyfeirio dogfennau o ansawdd uchel sy'n ymwneud ag arfer gorau ym maes chwarae, dysgu a gofal y blynyddoedd cynnar, gan gynnwys polisïau enghreifftiol, canllawiau ar addysgeg ac ymarfer, deunyddiau sicrhau ansawdd ac offer archwilio. 
· Cynrychioli Pen-y-bont ar Ogwr mewn rhwydweithiau Blynyddoedd Cynnar yn lleol, yn genedlaethol a chyda chydweithwyr Llywodraeth Cymru a sicrhau bod aelodau eraill o'r Tîm Blynyddoedd Cynnar a Gofal Plant a rhanddeiliaid perthnasol eraill yn gwybod am y wybodaeth a rennir.
· Parhau i fod yn ymwybodol o newidiadau deddfwriaethol a rheoliadol a chyfathrebu'r rhain i gydweithwyr sy'n gweithio mewn lleoliadau mewn modd hygyrch ac amserol. 
· Hyrwyddo safon uchel o ymarfer proffesiynol drwy enghraifft bersonol a thrwy hyfforddiant a datblygu proffesiynol priodol.
· [bookmark: _Hlk121471712]Darparu gwybodaeth i'r Rheolwr Tîm Ansawdd ac Effaith Blynyddoedd Cynnar ar dueddiadau yn unol â phrotocolau a nodir mewn perthynas â sicrhau ansawdd a dangosyddion perfformiad. 
· Cyfrannu at, a/neu gyfranogi mewn prosiectau a mentrau sy'n gysylltiedig â swyddogaethau eu maes gwaith eu hunain ac eraill yn ôl yr angen.


DYLETSWYDDAU CYFFREDINOL

Iechyd a Diogelwch
Cyflawni'r rolau a chyfrifoldebau cyffredinol a phenodol a nodir yn y Polisi Iechyd a Diogelwch

Cyfle Cyfartal
Sicrhau bod pob gweithgaredd yn cael ei weithredu yn unol â deddfwriaeth cyfle cyfartal ac arfer gorau.

Diogelu
Mae amddiffyn plant, pobl ifanc neu oedolion mewn perygl yn un o gyfrifoldebau craidd pob cyflogai. Dylid rhoi gwybod am unrhyw bryderon i'r Tîm Diogelu Oedolion neu'r Gwasanaeth IAA Plant o fewn MASH.

Adolygiad a Hawl i Amrywio
Mae'r Disgrifiad Swydd hwn fel yr un cyfredol a chaiff ei adolygu'n rheolaidd. Efallai y bydd gofyn i chi gyflawni tasgau eraill y gellir eu neilltuo i chi'n rhesymol, gan gynnwys gweithgareddau datblygu, sydd o fewn eich gallu a’ch gradd.


Gwiriad Cofnodion Troseddol 
Mae'r swydd hon yn ei gwneud yn ofynnol cael gwiriad cofnodion troseddol drwy'r Gwasanaeth Datgelu a Gwahardd (DBS).


Manyleb y Person

Cynghorydd Addysg a Gofal Blynyddoedd Cynnar

Mae'r priodoleddau canlynol yn cynrychioli amrediad y sgiliau, y galluoedd a'r profiad ac ati sy'n berthnasol i'r swydd hon. Disgwylir i'r ymgeiswyr fodloni'r priodoleddau sydd wedi'u nodi fel rhai hanfodol (Ydy).

	Priodoleddau
	Gofynion
	Hanfodol
	Dull Gwerthuso / Profi

	Cymwysterau, Addysg a Hyfforddiant 


	· Addysg i lefel gradd mewn maes pwnc perthnasol (e.e. Addysg, Blynyddoedd Cynnar, astudiaethau Plentyndod Cynnar) neu gymhwyster 3ydd lefel cyfwerth mewn disgyblaeth berthnasol NEU brofiad o rôl Cynghorydd Blynyddoedd Cynnar. 
	Ydy



	Cyflwyno Tystysgrifau Cymwysterau gwreiddiol a ffurflen gais. 

	
	· Amrywiaeth o gyfleoedd datblygu proffesiynol diweddar, perthnasol.
	Ydy
	

	Gwybodaeth a Phrofiad
	· Profiad sylweddol fel athro/athrawes neu ymarferydd rhagorol yn y blynyddoedd cynnar.
· Profiad o lwyddo i gefnogi eraill i ddatblygu eu hymarfer.
· Gwybodaeth gadarn, gyfoes am ddeddfwriaeth sector perthnasol ac addysgeg arfer gorau.
· Profiad o gynllunio a chyflwyno hyfforddiant.
· Gwybodaeth ac arbenigedd eang i allu cynghori ar amrywiaeth eang o faterion blynyddoedd cynnar.
· Profiad o rwydweithio proffesiynol a chymryd rhan mewn gweithgareddau cefnogaeth gan gymheiriaid gyda chydweithwyr o ysgolion neu leoliadau eraill.
	Ydy



Ydy


Ydy


Ydy

Ydy







	Cyfweliad, ffurflen gais, a phroses ddethol.

	Sgiliau a Rhinweddau Personol

	· Sgiliau cyfathrebu hyderus ar gyfer amrywiaeth o wahanol ddibenion a chynulleidfaoedd.

	Ydy
	Cyfweliad, ffurflen gais, a phroses ddethol.

	Sgiliau a Rhinweddau Personol Parhad
	· Sgiliau rheoli amser rhagorol gyda'r gallu i barhau i ganolbwyntio wrth weithio yn erbyn gofynion, blaenoriaethau a therfynau amser sy'n cystadlu â'i gilydd.
· Brwdfrydedd ynghylch pwysigrwydd y Blynyddoedd Cynnar.
· Gallu datblygu a chynnal perthnasoedd proffesiynol gydag amrywiaeth eang o randdeiliaid.
· Sgiliau TG gyda gwybodaeth dda am gymwysiadau Microsoft, yn enwedig Teams, Word a PowerPoint.
· Sgiliau cyflwyno ysgrifenedig cywir.
· Trwydded yrru, eich car eich hun ac yn barod i deithio i leoliadau ar draws sir Pen-y-bont ar Ogwr i gyflawni'r rôl.
· Mae’r gallu i gyfarch cwsmeriaid drwy gyfrwng y Gymraeg yn un o’r gofynion ar gyfer y swydd hon.
	Ydy





Ydy



Ydy



Ydy

Ydy


Ydy
	Cyfweliad, ffurflen gais, a phroses ddethol.

